
Waraaqda Warbixinta Caafimaadka Bulshada  
Anthrax-ka 
 
Waa maxay anthrax-ku? 
Anthrax waa cudur qatar ah oo ay keento bakteeriyada Bacillus anthracis, 
bakteeriyadaas oo sameeysa unugyo. Unugyada bakteeriiyadaasina waa xubno aad u 
yar oo ka kooban hal unug.  Unugyada spore-ka loo yaqaan waa unug jiifa laakiin dib u 
soo noolaan kara haddii uu helo xaalad ku haboon.  
 
Sidee anthrax u faaftaa? 
Anthrax dadku iskama qaadaan.  Waxaa faafin kara xayawaanka ama isticmaalka 
hubka.  
• Anthrax-ka xayawaanka. Dadku waxa uu cudurkaani uga soo gudbi karaa markii ay 

taabtaan xayawaan cudurka qaba ama ay cunaan cuntadiisa ama qaataan neefta 
xawaan qaba cudurka (sida dufta ama maqarka xayawaanka jiran) dadku waxay 
kaloo cudurkaan ka qaadi karaan haddii ay cunaan cunto aan si fiican loo karin oo ka 
timid xayawaan qaba cudurka.  

• Anthrax-ka hubka. Anthrax waxaa sidoo kale loo isticmaali karaa hub ahaan.  
midaasi waxay ka dhacday United States sanadkii 2001. Anthrax ayaa si ula kac ah 
loogu soo diray boostada kuwaasoo waraaqo lagu soo rida ay ku jiraan sunta 
anthrax oo budo ah.  Midaasina waxay keentay 22 kayes oo cudurka anthrax-ka ah. 

 
Yuu ku dhacaa anthrax-ku? 
Anthrax badanaa kama dhacdo wadankaan U.S.  laakiinse, waxaas jira warbixino 
sheegaaya in lagu arkay xayawaan cudurkaas qaba gobolada Texas, Louisiana, 
Mississippi, Oklahoma iyo South Dakota, laakiiin dadka u dhawaada xayawaanka 
dhintay ama cuntada xayawaanka qaba cudurka ee wadamada ay Anthax-gu ku badan 
tahay ayaa qatar badan ugu jira cudurkaas.  Meelahaasna waxaa ka mid ah wadamada 
Koonfurta iyo Bartamaha Ameerika; Koonfurta iyo Bariga Yurub; Aasiya; Afrika; 
Kareebiyaanka iyo Bariga dhexe.  Hasa ahaate, qof kasta waa ay ku dhici karaa Anthax 
haddii uu taabto xawaanka cudurka qaba maqaarkiisa ama hilibkiisa, caanahiisa, iwm, 
ama haday cunaan hilib aan si fiican loo karin oo ka yimid xayawaan cudurka qaba.  
 
Waa maxay calaamadaha cudurka? 
Calaamadaha  (calaamadaha degiinta) ee anthrax-ku wey kala duwan yihiin iyadoo ay 
hadba ku xiran tahay nooca cudurka:  
• Maqaarka: Calaamada ugu horeeysa waa nabar yar oo isku bedela nabar weyn.  

nabarkaasaa markaa ka dib wuxuu noqdaa ulcer-ka maqaarka oo leh meel madoow 
oo bartamahaa.  Nabarkaasna wax xanuun ah ma laha.  

• Caloosha: Calaamada ugu horeeysa waa labalabo, cunto cunka oo ka go', shuban 
dhiig leh, iyo qandho, oo ka dibna noqda calool xanuun badan. 

• Neefsashada: Calaamada ugu horeeysa ee ku neefsashada Anthrax-gu waa dhaxan 
ama calaamado sida hergabka oo kala, oo ay ku jiraan dhuun xanuun, qandho yar 
iyo murqo xanuun.  Calaamadaha danbe waxaa ka mid ah qufaca, xabad xanuun, 
neefta oo dhibta, daal iyo murqo xanuun. (Digiin: Ha u maleen qofka haddii uu qabo 
calaamado u eg kuwa hergabka inuu qabo anthrax-ga neefta).  

Muddo intee la eg ayuu qofku ku jiran karaa?  
Calaamadaha cudurku waxay soo bixi karaan 7 casho gudahood markii ay bakteeriyadu 
korka gasho dhamaanba noocyada kala duwan ee Anthrax-ga.  Anthrax-ga 
neefshadana waxay muuqan karta sitimaan gudahiis ama ilaa iyo 42 casho ka dib.  
 
Sidee lagu gartaa cudurka? 
Anthrax waxaa lagu gartaa in dhiiga si gooni ah looga qaado waxa loo yaqan B. 
anthracis, maqaarka, ama neefta ama in la cabiro antibodies qaas ah oo ku jira dhiiga 
qofka loo maleeynayo inuu qabo cudurka.  
 
Sidee loo daaweeya Anthrax-ka? 
Daawooyinka Antibiotics-ka ayaa lagu daaweeyaa dhamaanba sadexda nooc ee 
anthrax-ka. Daaweynta qof jirani badanaaba waxay qaadataa 60 casho oo antibiotiks la 
siiyo.  Ka reysashadeeduna waxay ku xiran tahay nooca anthrax-ga iyo sida ugu 
dhaqsaha badan ee daawada loo bilaabay.  
 
Ma laga hortagi karaa Anthrax-ka? 
Waxaa jira talaal looga hortagi karo anthrax-ga, laakiin weli diyaar uma aha inay 
dadweynaha guud helaan.  Qof kasta oo u dhawaaday anthrax-ga, oo ay ku jiraan qaar 
ka mid ah xubnaha ciidamada qalabka side ee U.S., shaqaalaha shaybaarada, iyo 
shaqaalaha laga yaabo inay galaan ama dib ugu noqdaan meelaha cudurka lagu arkay, 
ayaa laga yaaba inay helaan talaalkaas.  Sido kale, haddii uu dhaco weerar loo 
isticmaalayo anthrax hub ahaan, dadka u cudurku  taabto wey heli doonaan talaal.  

Qofka taabta anthrax-ka, laakiin aan weli u jiran, waxaa lagu daaweyn doonaa 
antibiotics (sida ciprofloxacin, levofloxacin, doxycycline, ama penicillin) oo ay la socdaan 
talaalka anthrax ee looga hortagayo cudurka anthrax-ka. 
 
Maxaan sameeya haddii aan u maleeynayo inaan qabo Anthrax? 
Haddii ay kaa muuqdaan calaamadaha cudurka anthrax, wac dhaqtarkaada 
caafimaadka isla markiiba.  
 
Maxaan sameeya haddii aan u maleeynayo inaan taabtay Anthrax?  
La xariir ciidamada ilaalinta sharciga sida ugu dhaqsaha badan haddii aad u 
maleeynayso inaad taabatay anthrax.  Midaas waxaa ku jira haddii aad taabatay baakad 
ama baqshad ay ku jiraan budada.  
 
 
Halkeen ka heli karaa warbixin dheeraad ah?  

• Qeybta Caafimaadka ee Degaankaada 
• Qeybta Caafimaadka iyo Degaanka Kansas, Waaxdeeda Howlaha 

Epidemiologic-ga (877) 427-7317 
• http://www.cdc.gov/health/default.htm 
• Dhaqtarkaada, kalkaalisada, xarunta caafimaadka degaanka  

 
 


